
Donostia, 2017ko ekainaren 23a

IDAZKARI NAGUSIARI

KONTROL MOZIOA, ESTATUAREN JABETZAKOAK DIREN DONOSTIAKO ERAIKINAK DIRELA ETA

Irabazi  Donostia  taldearen  bozeramaile  Amaia  Martinek,  Udalbatzaren  Araudi  Organikoan  indarrean  dagoen

98. artikulua  oinarri,  KONTROL  MOZIO  hau  aurkeztu  nahi  du,  hilabete  honetako  ZERBITZU  OROKORREN

BATZORDEAN Gobernuaren ordezkariordetzaren eraikinari  eta Estatuaren jabetzako beste eraikin batzuei  buruz

egindako interpelazioaren ondorioz.

JUSTIFIKAZIOA

Joan den abenduan, alkateari batzordean galdetu genion ea zer egoeratan dagoen Amara auzoko Pio XII.aren plazan

Gobernuaren ordezkariordetzarena den eraikina, eta ea zer izapide egin dituen udal gobernuak aspaldi lagatako lursail

hori berriro Donostiako herritarrontzat izan dadin.

Eraikina Amara auzoko Pio XII.aren plazan dago, joan den mendearen erdialdean Donostiako Udalak Estatuari laga zion

lursail batean eraikia, eta gaur egun Gobernuaren ordezkariordetzaren egoitza da. 

Alkateak jakinarazi  zigunez, Gobernuaren ordezkariordearekin bilera bat egin zuen, eta han azaldu zion egoera eta

Udalak eraikina eta lursail osoa berreskuratu nahi dituela. Alkateak batzordean jakinarazi zuenez, halaber, Gobernuaren

ordezkariordearen erantzuna ezezko irmoa izan omen zen, arrazoitzat emanez Gobernuak Donostiako hirian eskaini

beharreko zerbitzuak eraikin horretan ematen dituela eta une honetan eraikina osorik erabiltzen duela.

Alkateak esan zuen, bestalde, bere gobernuak bazuela asmoa gai honi berriro heltzeko, Estatuko Gobernuarekin hurrena

egingo ziren bileretan.

Hortik  abiatuta,  gure  taldeak  hilabete  honetako  batzordean  galdetu  zuen  ea  helarazi  zieten  Gobernuaren

ordezkariordearekin izandako elkarrizketen berri, formalki, dagozkien zuzendaritzei, eta erantzuna baiezkoa izan zen.

Onartu zuten zaila izango zela Estatuko Gobernuak jarrera aldatzea, azken aldian egin izan diren enkanteetan erakutsi

dutenez bai baitirudi Estatuko Gobernuak eskaintza onena egiten duenari saltzeko asmoa duela.

Udal  gobernuak  jakinarazi  zigun,  halaber,  Estatuaren  jabetzako  beste  eraikin  batzuk  ere  badirela,  eta  hirirako

berreskuratzeko interesa duela. 

Horri  buruz,  alabaina,  esan  beharrekoa  da  Gobernuak  Donostian  duen  ordezkariordetzaren  eraikinaren  egoeraz

Kongresuan  egindako  galdera  baten  harira,  eta  Donostiako  Udalak  hura  berreskuratzeko  interesa  duela  aipatuta,

Estatuko  Ondarearen  Zuzendaritza  Nagusiak  erantzun  zuela  ez  zekiela  Donostiako  Udalak  eraikina  berreskuratzeko

interesa zuenik.

Hori dela eta, kontrol mozio hau aurkezten dugu:

KONTROL MOZIOA 

1. Donostiako  udalbatzak  udal  gobernuari  eskatzen  dio  eska  diezaiola  Estatuko  Ondarearen  Zuzendaritza

Nagusiari,  formalki,  itzul  dezatela  Pio XII.aren  plazan  gaur  egun  Gobernuaren  ordezkariordetza  dagoen

eraikina, eta itzul dezatela, halaber, Estatuaren jabetzakoak diren Donostiako beste eraikin batzuk ere, eremu

horiek guztiak donostiarrentzat berreskura ditzagun.

Izpta.: Amaia Martin,

Irabazi Donostia udal taldeko zinegotzia.


